
YB DATO' SRI HAJAH NANCY SHUKRI
MENTERI PEMBANGUNAN WANITA, KELUARGA DAN MASYARAKAT

MAJLIS PERHIMPUNAN BULANAN KPWKM BIL. 5/2025

LOKASI / TARIKH / MASA
DEWAN NUR KPWKM,
28 MEI 2025 (RABU)
3.00 PETANG

Kemas kini 26 Mei 2025



Assalamualaikum Warahmatullahi Wabarakatuh,

Salam Sejahteraq,
Salam Malaysia MADANI,

Terima kasih kepada pengacara maijlis

SALUTASI



PENGENALAN

1.  Pertama sekali, saya merakamkan setinggi-tinggi penghargaan dan
ucapan tahniah kepada Institut Sosial Malaysia (ISM) kerana telah
berjaya menganjurkan Maijlis Perhimpunan Bulanan KPWKM Bil. 5/2025
pada petang yang indah ini.

SIDANG KEMUNCAK ASEAN KE-46

2. Perhimpunan ini diadakan dalom kemeriohan Mesyuarat Sidang
Kemuncak ASEAN ke-46 yang mana Malaysia bertindak selaku tuan
rumah yang menghimpunkan pemimpin tertinggi dari 10 negara
anggota ASEAN.



3. Alhamdulilah KPWKM telah berjaoya memainkan peranan penting
sebagai penganjur Program Pasangan yang diadakan pada 26 Mei
yang lalu di Kompleks Seri Perdana. Tahniah kepada semua yang
terlibat.

Kembara KASIH KPWKM 2025

4.  KPWKM juga baru sahagja selesai menjayakan satu lagi program
berimpak tinggiiaitu Kembara KASIH KPWKM 2025 Edisi Sabah. Tahniah,
syabas dan terima kasih saya ucapkan kepada semua yang telah

bertungkus lumus menjayakan program ini.



Perasmian Kembara Kasinh KPWKM 2025 telah disempurnakan oleh YAB
Datuk Seri Panglima Haji Hajiji bin Haji Noor, Ketua Menteri Sabah di
Astaka Padang Tuaran pada 16 Mei. Program outreach ini telah
menjelajah enam daerah icitu Tuaran, Papar dan Penampang bagi Zon
1 dan Lahad Datu, Kunak dan Tawau bagi Zon 2. Seramai 10,119 rakyat
Sabah telah berjaya disantuni menerusi 34 program termasuk 14

program Ziaran Kasih.

Menerusi 4 program PSSS “Sa Dengar, Sa Tulung Bah”, seramai 4,294
orang klien telah berjaya disantuni. Jabatan Kebajikan Masyarakat
telah melaksanakan 5 program yang melibatkan kumpulan sasar
warga emas, kanak-kanak dan OKU. Sementara itu, JPW telah

menganjurkan program Toleransi Sifar Keganasan yang melibatkan

700 orang peserta. LPPKN pula buat julung kalinya telah menganjurkan
Program Kesejahteraan Lelaki di Dewan Markas Operasi Pasukan Polis
Marin Lahad Datu yang telah mendapat sambutan yang sangat

menggalakkan.

PROGRAM ANTARABANGSA

/. Baru-baru ini juga saya hadir ke International Family Forum di Turkiye.
Menerusi forum ini, saya telah bertemu dengan TYT Mahinur Ozdemir
Goktas, Menteri Perkhidmatan Sosial dan Keluarga Turkiye dan telah
membincangkan bagaimana Kerjasama Strategik dalam Dasar

Kekeluargaan dapat dilaksanakan.



Saya juga berpeluang bertemu dengan Wanita Pertama Turkiye, H.E.
Emine Erdogan, di Esma Sultan Mansion yang mana dalam pertemuan
tersebut beliau menegaskan mengenai kepentingan sokongan sosial,
keterlibatan komuniti serta kolaborasi para pemegang taruh dalam

segala agenda pembangunan keluarga.

KPWKM juga telah membentangkan Dasar Wanita Negara (DWN) di
Women, Peace, and Security Conference (WPSC) sempena LIMA 2025
di Langkawi pada 20 Mei yang lalu. Pembentangan yang tertajuk
Diversity and Inclusion: Embracing Differences, Driving Success, telah
disampaikan oleh YBrs. Encik Mohd Daud bin Mohd Arif, Timbalan

Ketua Setiausaha Stategik.



10. Dalam sesi ini, beliau yang mewakili KPWKM telah menekankan
penyelarasan Dasar Wanita Negara dengan agenda global Wanita,
Keamanan dan Keselamatan di bawah Resolusi Majlis Keselamatan
PBB 1325. Pembentangan ini turut menyorot usaha meningkatkan
penyertaan wanita dalam sektor keselomatan serta Pelan Tindakan
Negara WPS Malaysia yang pertama bakal dilancarkan dalam tahun

ini.

SAMBUTAN HARI IBU PERINGKAT KEBANGSAAN 2025

Para hadirin yang dihormati sekalian,



1.

12.

Sambutan Hari lbu Peringkat Kebangsaan 2025 telah diadakan pada
11 Mei 2025 bertempat di Sabah International Convention Centre
(SICC) dengan tema “Sentuhan KASIH Ibu”. Maqjlis perasmian telah
disempurnakan oleh Yang Amat Berbahagia Toh Puan Datin Seri
Panglima Datuk Hajah Faridah binfi Haji Tussin, Isteri Tuan Yang

Terutama Yang Di Pertua Negeri Sabah.

Dalam majlis ini, Puan Hajjah Kasmirah binti Jaafar telah diangkat
sebagai penerima Anugerah Inspirasi Ibu 2025. Kisah hidup ibu tunggall
ini amat menginspirasikan apabila dalam keadaan serba kekurangan,
beliau berjaya mendidik kelima-lima anaknya menjadi seorang guru,
tiga orang Doktor Pergigian dan seorang jurutera. Dalam maijlis yang

sama Pelakon dan penyanyi, Bella Astillah, pula menjadi penerima

Anugerah lkon Ibu Muda. Sambutan ini mengingatkan kita kepada
jasa dan pengorbanan kaum ibu yang seharusnya kita hargai setiap

Masda.

HARI KELUARGA ANTARABANGSA 2025

13. Selain Sambutan Hari lbu, bulan Mei juga merupakan Hari Keluarga
Antarabangsa yang disambut pada 15 Mei. la merupakan hari yang
ditetapkan oleh Pertubuhan Bangsa-Bangsa Bersatu (PBB) sejak tahun
1993 untuk meningkatkan kesedaran tentang kepentingan keluarga

dan peranan mereka dalam masyarakat.

14. Tema untuk Hari Keluarga Antarabangsa Tahun 2025 ialah: "Family-
Oriented Policies for Sustainable Development: Towards the Second
World Summit for Social Development”. Tema ini memberi tumpuan
kepada bagaimana dasar-dasar yang berorientasikan keluarga
dapat membantu mencapai pembangunan yang mampan dan

menuju Sidang Kemuncak Dunia Kedua untuk Pembangunan Sosial.

ZIARAH KASIH MANGSA KEMALANGAN MAUT FRU

Para hadirin yang dihormati sekalian,

15. Pada 13 Mei yang lalu, negara dikejutkan dengan tragedi
kemalangan maut yang melibatkan 9 anggota Pasukan Simpanan

Persekutuan (FRU). KPWKM menerusi Jabatan Kebajikan Masyarakat

telah memberi perkhidmatan intervensi krisis dan sokongan psikologi
(IKSP) kepada keluarga mangsa sebagai tanda sokongan,
penghargaan dan keprihatinan kerajaan terhadap pengorbanan
anggota keselamatan negara. YKN pula telah menyampaikan
bantuan di bawah Skim PEKA kepada tujuh (7) waris anggota yang

terlibat dalam tragedi tersebut.

PROGRAM PEMERKASAAN WANITA

16.

Sehingga 30 April 2025, sebanyak 600 program telah dilaksanakan oleh
JPW, termasuk secara dalam talian, melibatkan seramai 97,316
peserta. Daripada jumlah tersebut, sebanyak 187 program berkaitan

dengan penjanaan pendapatan, 91 adalah program MATAHARI atau

Program Meningkatkan Daya Tahan dan Psikologi Wanita, 68 program
IRIS atau Program Literasi Perundangan dan Hak Wanita, 38 program
Skuad WAJA atau wanita antijenayah, lapan (8) program advokasi
antigangguan seksual atau AAGS dan 10 program berkaitan dengan
advokasi menangani keganasan dan diskriminasi terhadap wanita
atau EVAW.

LATIHAN

17.

sehingga Mei 2025, Institut Sosial Malaysia (ISM) telah menganjurkan
sebanyak 35 kursus dan latihan dengan melibatkan lebih 15,966 orang
peserta. Antara kursus yang giat diloksanakan seperti  Kursus

Peningkatan Kemahiran Sebagai Penjaga (Caregivers) yang kini telah

memasuki siri keenam (ke-6) selain kursus-kursus berkaitan kerja sosial,
Pembimbing Komuniti, Kursus Banfuan Awal Psikologi  Untuk

Sukarelawan dan sebagainya.

18. ISM turut mengadakan dua (2) program Membugar Kejurulatihan
Antigangguan Seksual dan Penilaian Outcome Bengkel Kejurulatinan
Antigangguan Seksual yang terkini di Sabah dengan penglibatan lebih

100 orang peserta.

PENUTUP

19.  Akhir kalam, saya mengucapkan terima kasih kepada warga KPWKM

dan agensi di bawahnya atas segala inisiatif yang telah dijayakan

setakat ini. Teruskan kecemerlangan ini kerana kita semua adalah
pemacu pembangunan sosial negara.

Terbang merak di dahan cermai,

Tampak anggun menikam sukma;

Khidmat dan bakti terus disemai,

Budi ditabur untuk semua.

Sekian, Wabillahi taufig walhidayah Wassalamualaikum warahmatullahi
Wabarakatuh.

YB DATO' SRI HAJAH NANCY BINTI SHUKRI
Menteri Pembangunan Wanita, Keluarga Dan Masyarakat
28 Mei 2025

